
Украина тăрăх кайрĕ

Пĕр мухтавлă юрă;

Çут тĕнче ăна пуç тайрĕ, —

Ĕмĕрлĕх эс пурăн.



Сан çинчен вăл çакă юрă,

Халăхăн юрри вăл.

Гимн пек янтрать халь юрă,

Ирĕк çын юрри вăл.



Çак ирĕк çинчен шутланă,

Юрăçă, эс ĕлĕк.

Тем те курнă, асапланнă,

Курнă пулĕ тĕлĕк.



Тĕлĕкре те, тен, курнă пулĕ —

Ирĕкре пур халăх,

Пусмăр йăлт хыçа ак юлĕ,

Ирĕклĕх — чăн палăк.



Ирĕкре халь Украина,

Юр юрлать шур хурăн.

Украина, Украина —

Чи сăваплă юррăм.

  